
1. RHYWFAINT O ADOLYGU:

BETH YW BAGLORIAETH CYMREIG? 

Beth ydyw?

Cymhwyster trosfwaol yw Cymhwyster Bagloriaeth Cymru (CBC) sy’n cydnabod cyflawniad myfyriwr ar lefelau 2 a 3 y Fframwaith Cymwysterau Cenedlaethol (NVQ).

Yn y rhaglen astudio ceir Craidd ac Opsiynau.  Mae pedair cydran i’r Craidd:

· Sgiliau allweddol

· Cymru, Ewrop a’r Byd (CEB)

· Addysg Gysylltiedig â’r Gwaith (AGG)

· Addysg Bersonol a Chymdeithasol (ABCh)

Yr Opsiynau yw’r pynciau a’r cyrsiau megis TAG, TAA, NVQ a BTEC sy’n ffurfio rhaglen astudio gyflawn y myfyriwr.

Yn ogystal, bydd pob myfyriwr yn gweithio gyda thiwtor personol sy’n rhoi cefnogaeth ac arweiniad cyffredinol iddo.

Beth y mae’n rhaid i fyfyrwyr ei wneud i ennill y CBC Uwch? 

Dyfernir Diploma Bagloriaeth Cymru naill ai ar lefel 2 (Canolradd) neu lefel 3 (Uwch) i fyfyrwyr sy’n cwblhau pob rhan o’r CBC (Craidd ac Opsiynau) i’r safon angenrheidiol.  Mae’r gofynion asesu ar gyfer y Dyfarniad Uwch yn cynnwys y Craidd a’r Opsiynau, a’r rhain yw:

	Craidd
	Opsiynau

	· Tri sgìl allweddol ar lefel 3, y mae’n rhaid i un ohonynt fod o’r tri sgìl allweddol cyntaf ynghyd â’r sgiliau allweddol eraill ar lefel 2.

· Cofnodion/adroddiadau o Weithio gyda Chyflogwyr, Gweithgaredd Menter Tîm a Chyfranogiad Cymunedol.

· Ymchwiliad Unigol ar lefel 3.

· Tystiolaeth o waith ar y Modiwl Iaith a gofynion cwricwlwm eraill.
	Dwy radd A-E yn y TAG Uwch neu NVQ Lefel 3 neu Dystysgrif Genedlaethol BTEC ar lefel llwyddo neu gywerth.


Yn yr adroddiad hwn rhoddir gwybodaeth ar sut y gwnaeth y myfyrwyr oedd yn dilyn y cymhwyster trosfwaol hwn yn ei flwyddyn ‘fyw’ gyntaf ac, wrth wneud hynny, yn rhoi cyngor i’r athrawon ar y rhannau hynny o’r rhaglen oedd yn llwyddiannus a’r rhannau y mae angen talu sylw iddynt.

2. SAWL MYFYRIWR SAFODD Y CBC A SUT WNAETHON NHW?

Y Cofrestriad

Rhai ffeithiau am yr hyn a gyflawnwyd

· Y ‘cofrestriad’ cyfan am Ddiploma Uwch CBC yn 2005 oedd 499, a chwblhawyd y rhaglen gan 299 (59.9%) ohonynt.  Mae’r ffigurau ‘cofrestru’ yn cynrychioli nifer y myfyrwyr sy’n anelu am Ddyfarniad Bagloriaeth Uwch eleni, fel y nodwyd gan ysgolion a cholegau ym mis Chwefror 2005.  Pan ymunodd ysgolion a cholegau â’r project i ddechrau a chychwyn ar gyflwyniad rhaglenni astudio dwy flynedd, rhagwelwyd y gallai cymaint â 670 o fyfyrwyr fod wedi ymgeisio am y Diploma Uwch (roedd y ffigur hwn yn cynnwys rhai myfyrwyr a oedd yn y pendraw wedi’u cofrestru am y Diploma Canolradd).

· Dyfarnwyd Diploma Uwch CBC i 255 myfyriwr, sef 85.3% o’r 299 a gwblhaodd y rhaglen.

· Dyfarnwyd Tystysgrif Graidd Uwch CBC i 17 myfyriwr arall (yn ogystal â’r 255 myfyriwr uchod).  Mae hyn, ynddo’i hun, yn gryn gyflawniad gan y myfyrwyr hyn, yn cynnwys y 6 sgìl allweddol.  Fodd bynnag, ar hyn o bryd mae 27 yn brin o gael Dyfarniad Diploma llawn gan nad ydynt wedi cwrdd â’r gofynion Opsiynau (h.y. safon Uwch/NVQ lefel 3 neu gywerth).  Felly cyflawnodd cyfanswm o 272 myfyriwr y Dystysgrif Graidd, sef 91% o’r 299 a gwblhaodd y rhaglen.

· Mae’r 27 myfyriwr sy’n weddill a gwblhaodd y Rhaglen Diploma Uwch CBC ond heb ennill y dyfarniad yn brin ar yr amrediad llawn o ofynion sgiliau allweddol (21 myfyriwr), neu ar rhyw gyfuniad o sgiliau allweddol / Opsiynau / Ymchwiliad Unigol (6 myfyriwr).  Ar gyfartaledd enillodd y 27 myfyriwr hwn 3 chymhwyster sgìl allweddol yr un.

A ddaeth y myfyrwyr o ysgolion neu golegau?

Roedd y myfyrwyr a gofrestrwyd am y Diploma Uwch yn 2005 wedi’u lleoli mewn 16 ysgol a choleg sy’n rhan o’r peilot.  Mae’r dosbarthiad agregol fesul ysgol/coleg ac yn ôl rhyw ar gyfer myfyrwyr yn cwblhau’r rhaglen, a’r rhai y dyfarnwyd y Diploma iddynt, fel a ganlyn:

O’r 299 myfyriwr a gwblhaodd raglen y Fagloriaeth, gwnaed cais am fynediad i addysg uwch gan 202 (67.6%) ohonynt.  Llwyddodd 168 (83.2%) o’r rhain i ennill y Diploma Uwch.

Pam na chwblhawyd y Rhaglen CBC gan rai myfyrwyr?

Fel rhan o werthusiad y rhaglen beilot, gwnaed arolwg yn y canolfannau o’r 200 myfyriwr yn y ‘cofrestriad’ cyflawn o 499 nad oeddent wedi cwblhau’r rhaglen er mwyn ceisio deall eu rhesymau am hynny.  Y rhesymau mwyaf amlwg dros beidio â chwblhau oedd y rhai’n ymwneud â gofynion cyfunol y cymhwyster:

Allwedd
A   =
Y cymhwyster yn rhy anodd


SA =
Heb gwblhau’r Sgiliau Allweddol


YU =
Heb gwblhau’r Ymchwiliad Unigol


GC =
Heb gwblhau Gofynion y Cwricwlwm Craidd


Ops =
Wedi canolbwyntio ar yr Opsiynau 


Gadael =
Wedi gadael yr Ysgol neu’r Coleg


D/A =
Wedi gohirio neu heb gwblhau oherwydd Absenoldeb

Fodd bynnag, bydd mwyafrif clir o fyfyrwyr y Fagloriaeth nad oeddent wedi cwblhau wedi parhau’n llwyddiannus â llawer o’u rhaglen astudio, er nad ydynt wedi ateb holl ofynion y Fagloriaeth.

3.   BETH A GYFLAWNWYD YN FLAENOROL GAN Y MYFYRWYR A SAFODD Y CBC?

Cafwyd gwybodaeth am gyflawniad blaenorol myfyrwyr yng Nghyfnod Allweddol 3 a TGAU, neu gywerth, ar gyfer y rhai a gwblhaodd y rhaglen CBC Uwch ddwy flynedd o hyd ac ar gyfer y rhai na wnaeth hynny.  Dadansoddwyd y data ei hun o ran:

· y cofrestriad cyfan ar gyfer pob grðp

· gwrywod a benywod;

· ysgolion a cholegau.

Myfyrwyr a gwblhaodd y rhaglen CBC
Roedd 299 o’r rhain, gyda 94 yn wrywaidd a 205 yn fenywaidd.  Dilynodd 160 y rhaglen CBC mewn ysgolion a 139 mewn colegau.

Y set gyntaf o ddata a ddadansoddwyd oedd yr un yn ymwneud â chyflawniad blaenorol ac roedd yn dangos sgorau pob myfyriwr mewn Mathemateg, Saesneg a Gwyddoniaeth yng Nghyfnod Allweddol 3 ac yn y TGAU neu mewn cyrsiau cywerth.  Fel y nodir uchod, cyflwynir y data hyn o ran y cofrestriad cyfan, gwrywaidd a benywaidd, ysgol a choleg.
Cyfnod Allweddol 3

Sgorau Cymedrig Cyfnod Allweddol 3

	Mathemateg
	Saesneg 
	Gwyddoniaeth

	Cyf.
	Gwr.
	Ben.
	Ysg.
	Col.
	Cyf.
	Gwr.
	Ben.
	Ysg.
	Col.
	Cyf. 
	Gwr.
	Ben.
	Ysg.
	Col.

	6.2
	5.9
	5.8
	6.1
	5.4
	5.7
	5.8
	5.8
	5.9
	5.4
	6.1
	6.1
	5.8
	6.1
	5.2


TGAU/Cywerth

Dengys y graff isod ganran yr ymgeiswyr a enillodd gyrsiau byr TGAU yn ogystal â’u TGAU llawn.

[image: image6.wmf]Canran gyda 2 ney fwy o Gyrsiau Byr TGAU

0

10

20

30

40

50

Cyfanswm

Gwryw

Benyw

Ysgol

Coleg

Canran (%)


Myfyrwyr nad oeddent wedi cwblhau’r rhaglen CBC
Mae’r data’n ymwneud â’r grðp hwn o 200 myfyriwr fel a ganlyn:

Sgorau Cymedrig Cyfnod Allweddol 3

	Mathemateg
	Saesneg
	Gwyddoniaeth

	Cyf.
	Gwryw
	Benyw
	Ysg.
	Col.
	Cyf.
	Gwryw
	Benyw
	Ysg
	Col
	Cyf.
	Gwryw
	Benyw
	Ysg
	Col

	5.7
	5.7
	5.7
	5.8
	5.3
	5.5
	5.2
	5.6
	5.3
	5.6
	5.0
	5.8
	5.6
	5.7
	5.5


TGAU/Cywerth

Dengys y graff isod ganran y myfyrwyr a enillodd gyrsiau byr TGAU yn ogystal â’u TGAU llawn.

Beth y gellir ei gasglu o’r data hwn?

· Yr awgrym a geir o’r data Cyfnod Allweddol 3 yw bod y garfan gyfan (rhai a gwblhaodd a’r rhai nad oeddent wedi cwblhau) wedi ennill sgorau uwch na’r cyfartaledd (lefel 5), gyda rhai a gwblhaodd y rhaglen yn ennill sgorau fymryn bach yn well.  Gwelwyd gwahaniaethau bach yn y patrwm hwn o ran cyflawniad rhwng gwryw/benyw ac ysgol/coleg.  Roedd y myfyrwyr yn y grðp a gwblhaodd fel petaent wedi gwneud fymryn yn well mewn Mathemateg a Gwyddoniaeth nag mewn Saesneg.

· Gwelwyd gwahaniaethau mwy arwyddocaol rhwng yr amrywiol sgorau pan aeth y myfyrwyr ymlaen i’r TGAU neu gywerth.  Er enghraifft, gwelwyd gwahaniaeth o 1.2 yn nifer y pynciau y llwyddwyd ynddynt rhwng y rhai a gwblhaodd a’r rhai nad oeddent wedi cwblhau, tra bod y canran yn ennill 5 TGAU/cywerth yn dangos gwahaniaeth arwyddocaol o 12%.  Eto nid oedd y gwahaniaethau mor arwyddocaol rhwng yr amrywiol is-grwpiau, ac eithrio’r canran yn ennill 2 neu fwy o Gyrsiau Byr TGAU, lle’r oedd myfyrwyr mewn ysgolion ôl-16 yn sgorio’n well na’r rhai oedd wedi symud ymlaen i golegau.

· Yn gyffredinol, fe ymddengys mai’r myfyrwyr hynny a gwblhaodd y rhaglen CBC Uwch yw’r math o fyfyrwyr y targedir y TAG neu ei gywerth atynt, ac felly, rhagwelir y byddent yn gallu ymdopi â gofynion y Dyfarniad Uwch CBC.  Efallai y byddai’r grðp nad oeddent wedi cwblhau, fodd bynnag, wedi cael anawsterau dysgu dechreuol.

4. PA RAGLENNI OPSIYNAU A DDILYNWYD GAN Y MYFYRWYR?

Awgrymwyd yn Adran 3 bod y cofrestriad am Ddyfarniad CBC 2003-05 ar y cyfan yn nodweddiadol o’r garfan ôl-16 mewn ysgolion a cholegau.  Cyfyd y cwestiwn wedyn, i ba raddau y gwireddwyd hyn.  Mae’r data a ganlyn eto’n dangos y patrwm cyffredinol ar gyfer y grðp myfyrwyr a gwblhaodd.

O’r rhain, cyflwynwyd 77.8% o’r TAG yn yr ysgolion a chyflwynwyd 95.1% o’r TAAU yn y colegau.

Mae’n amlwg bod y rhaglenni a ddilynwyd yn cael eu dominyddu gan

· y canran cymharol uchel o fyfyrwyr yn dilyn cyrsiau TAG;

· crynodiad y rhaglenni (TAAU/BTEC) galwedigaethol yn y colegau.

* Yn cynnwys Saesneg Iaith/Llenyddiaeth Saesneg/Saesneg Iaith a Llenyddiaeth
Yn ogystal, dilynodd 19.1% o’r garfan gyrsiau UG blwyddyn, ac mae’r canlyniadau fel a ganlyn:

Rhaglenni TAAU/BTEC

O’r myfyrwyr hynny a ddilynodd raglenni galwedigaethol, cofrestrwyd 84% am y TAAU a 18.4% am Ddiplomas Cenedlaethol BTEC.

O’r myfyrwyr hynny a gofrestrwyd am y BTEC Cenedlaethol:


[image: image15.wmf]Cofrestriad BTEC fel % o'r cofrestriad rhaglen cyfan

0

20

40

60

80

Astudiaethau Busnes

Iechyd a Gofal Cymdeithasol

Gwyddoniaeth Gymhwysol

% o'r cofrestriad 

rhaglen cyfan


Mae’n amlwg y gwnaed fawr o ymdrech yn y rhan fwyaf o ysgolion a cholegau i gyfuno’r TAG a’r TAAU/BTEC yn rhaglenni myfyrwyr unigol, 7.4% yn unig gyfunodd gyrsiau TAG a TAAU/BTEC.  Mae’r rhain yn tynnu’n bennaf ar:

· TAG Astudio’r Cyfryngau a TAAU Astudiaethau Busnes, a

· TAG Hanes/Daearyddiaeth a TAAU Teithio a Thwristiaeth.

5.
 SUT WNAETH Y MYFYRWYR YN Y CRAIDD CBC?

Gan ein bod bellach yn gwybod rhywfaint am gyflawniad blaenorol carfan CBC 2003-05, a hefyd wedi cael rhywfaint o wybodaeth am eu rhaglenni astudio, mae’n bryd i ni’n awr edrych yn fanylach ar sut y gwnaethant yn yr amrywiol gydrannau asesu.  Felly, yng ngweddill yr adran hon byddwn yn ystyried y perfformiad yn y Craidd CBC ac yn yr adran wedyn, edrychir ar gyflawniad yn yr Opsiynau.  Mae’r adran hon yn ystyried perfformiad myfyriwr o dan dri phennawd:

· y Sgiliau Allweddol;

· yr Ymchwiliad Unigol;

· y Dyddiaduron/datganiadau Dilysu.

SGILIAU ALLWEDDOL
Dangosir canlyniadau perfformiad myfyrwyr yn rhan sgiliau allweddol y Craidd CBC yn y graffiau isod.

Mae’r graffiau’n tynnu sylw at y pwyntiau canlynol:

· Y lefel uchel o lwyddiant a brofwyd gan y rhan fwyaf o’r myfyrwyr yn y chwe sgìl allweddol, gyda nifer ohonynt yn cyflawni mwy na’r 3 sgìl allweddol gofynnol ar lefel 3.

· Targedodd y mwyafrif o’r canolfannau a’r myfyrwyr Gyfathrebu (93.2%), Gweithio gydag Eraill (81.9%) a Gwella Eich Dysgu a’ch Perfformiad Eich Hun (71.7%) ar lefel 3.

· Roedd cyflawniad ar lefel 3 yng Nghymhwyso Rhif (6.9%) a TG (18.0%) yn llawer is.

· Enillodd fwyafrif y myfyrwyr y 6 sgìl allweddol gofynnol, gydag ond canran bychan yn methu ar bob sgìl (ystod 5.7%-8.5%).

· Gwelir gwahaniaethau arwyddocaol rhwng gwrywod a benywod mewn TG, Datrys Problemau a Gweithio gydag Eraill.

· Roedd y gwahaniaethau rhwng ysgolion a cholegau’n fwy arwyddocaol mewn TG, Gweithio gydag Eraill a Datrys Problemau.

YR YMCHWILIAD UNIGOL
Cynhyrchwyd Ymchwiliadau Unigol o safon uchel iawn gan lawer o fyfyrwyr, gyda’r gyfradd yn llwyddo yn 98.8%.  Roedd y gwaith yn ddiddorol, amrywiol, perthnasol ac yn ysbryd y CBC.  Ar y cyfan roedd y dewis o ddeunydd enghreifftiol yn addas, hylaw ac yn briodol i lefel 3.

Sgiliau a thechnegau

Defnyddiwyd mapiau a diagramau’n briodol ac roedd hyn yn rhoi ymdeimlad o le a chyd-destun i’r Ymchwiliadau.  Yn yr enghreifftiau gorau defnyddiwyd anodi i egluro ac i helpu i werthuso map neu ddiagram.

Cynhwyswyd ystadegau i raddau amrywiol.  Ar y gorau cawsant eu cynnwys yn effeithiol yn y testun yn hytrach na’u cynnwys fel ‘ychwanegyn’ er mwyn bodloni’r meini prawf asesu’n unig.  Daeth rhai o’r enghreifftiau gorau o’r data cynradd a’r defnydd o holiaduron oedd wedi’u crynhoi, eu coladu a’u cynrychioli’n effeithiol.

Yn aml cyflwynwyd amrediad o graffiau gan eu cysylltu â’r testun.  Roeddent yn ychwanegu at yr astudiaethau.  Yn yr Ymchwiliadau gorau fe’u hystyriwyd fel cyfle i wella arsylwi a gwerthuso.

Lle y cawsant eu defnyddio, roedd y data mewn tabl yn berthnasol ac yn gwella’r Ymchwiliadau.

Roedd yn bwysig gweld data cynradd yn cael ei gynnwys.  Roedd yn ychwanegu at y gwaith ac yn ffynhonnell wybodaeth werthfawr i enghreifftio technegau ohoni, ac i ddod i gasgliadau a gwerthuso.  Aeth sawl myfyriwr ati i lunio holiaduron syml, ond weithiau ni chymerwyd y cyfle ganddynt i arddangos y canlyniadau i gael yr effaith orau. 

Gofynnodd rai myfyrwyr ‘gwestiynau penagored’ yn eu holiaduron i gael gafael ar eitemau o ddiddordeb penodol.

Gwybodaeth

Roedd y wybodaeth a gynhwyswyd ym mwyafrif yr Ymchwiliadau’n briodol ac yn gyfoes ac yn deillio o amrediad eang o ffynonellau.

Gwnaed defnydd da a pherthnasol o ymchwil ar y rhyngrwyd ym mwyafrif yr Ymchwiliadau.

Mae dethol gwybodaeth briodol yn sgìl bwysig a gwobrwywyd hyn.

Cafwyd cydbwysedd da rhwng y dimensiynau ‘Cymreig’ ac ‘ehangach’. Lle y cafwyd anghydbwysedd roedd hyn yn tynnu oddiar y gwaith.  Cyflwynwyd gormod o gyd-destunau gan rai myfyrwyr; amharodd y rhain ar eglurder a gwerthusiad yr Ymchwiliadau.

Roedd ymdriniaeth systematig o’r wybodaeth yn amlwg gan fwyafrif y myfyrwyr gan fod trefn a chynllun i’w gwaith.

Dealltwriaeth

Dangoswyd dealltwriaeth i raddau amrywiol. 

Roedd yn amlwg bod mwyafrif yr ymgeiswyr wedi gweithio’n galed ac yn frwdfrydig, gan elwa o’r profiad ac roeddent yn gallu cymhwyso gwybodaeth yn ystyrlon a defnyddio sgiliau’n briodol.

Disgrifiwyd yn dda gan rai myfyrwyr ond roeddent yn llai hyderus o ran rhoi esboniadau nac yn wir achosion a chanlyniadau deunydd a gynhwyswyd.  Mae hwn yn sgìl lefel uwch ond mae’n bwysig o ran dangos tystiolaeth o ddealltwriaeth, yn enwedig ar lefel 3.

Gwerthuso

Roedd yn amlwg bod mwyafrif y myfyrwyr wedi elwa o ymgymryd â’u Hymchwiliadau ac wedi gwella’u gallu i lunio barn a dod i gasgliadau glir.

Yn aml, roedd casgliadau’n ystyrlon ac yn trafod y teitlau, gyda’r goreuon wedi’u seilio ar ystyriaeth o’r wybodaeth a gynhwyswyd ac ar ymchwil personol (holiadur ac arsylwi personol).

Roedd rhai casgliadau braidd yn fyr a syml ac yn achos rhai o’r myfyrwyr gwannach, tueddwyd i or-ddibynnu ar sylw a barn bersonol yn hytrach nag ar wybodaeth wedi’i dogfennu a chyfeiriad at wybodaeth a data a gynhwyswyd yn gynharach yn yr Ymchwiliad.
Yn ogystal â chasgliad ffurfiol, gan yr ymgeiswyr mwy galluog cafwyd ymgais i fyfyrio’n bersonol a gwerthuso, yn aml wrth fynd â’r Ymchwiliad yn ei flaen, er enghraifft mewn perthynas â graffiau, diagramau, ffotograffau ayb.

Mewn llawer o Ymchwiliadau, fodd bynnag, mae’n glir bod angen rhagor o waith ar y maen prawf hwn.  Mae angen gwneud y myfyrwyr yn ymwybodol bod gwerthuso a myfyrio’n hanfodol ac yn ofynion gorfodol ar gyfer llwyddo ar lefel 3.

Rhai arsylwadau pellach ar yr Ymchwiliad Unigol

Hyd a Threfn
Yn gyffredinol, roedd yr Ymchwiliadau’n briodol o ran eu hyd (nifer y geiriau).  Ar y cyfan, roedd yr Ymchwiliadau wedi’u trefnu, eu cyflwyno a’u strwythuro’n dda, yn ogystal â bod yn glir a diamwys ac fel y cyfryw roeddent yn gyffredinol effeithiol.  Calonogol oedd gweld llawer o gyflwyniadau Powerpoint, oedd yn amlwg wedi gwella sgiliau TG y myfyrwyr a’u gallu i wneud cyflwyniad llafar.  Roedd yr Ymchwiliadau mwyaf effeithiol ar y cyfan yn bendant a chydberthnasol gyda chanlyniadau o ansawdd da.  Fe ymddengys mai’r ymgeiswyr mwyaf llwyddiannus oedd y rhai oedd wedi derbyn ac wedi cymryd rhan mewn cyfres o drafodaethau rhagarweiniol ar ‘sut i drefnu gwaith’.

Teitlau

Gwelwyd amrediad eang o deitlau gwreiddiol ac unigol.  Adlewyrchodd y rhain amrediad amrywiol yr Opsiynau a gymerwyd gan y myfyrwyr, ond hefyd eu meysydd diddordeb personol.  Mae’r amrediad teitlau o’r fath yn gwbl briodol ac yn ysbryd y CBC.  Rheol gyffredinol i’w dilyn yma, y teitlau hynny sy’n ‘ddamcaniaeth’ neu ‘wedi’u seilio ar gwestiwn’ yw’r rhai sy’n tueddu i fod yn fwyaf effeithiol.

Yn yr enghreifftiau gorau, cadwodd myfyrwyr ‘ar y trywydd’ gan ddychwelyd i’r teitl yn gyson yn eu gwerthusiad a chasgliad, gan lwyddo felly i ennill marciau llawn yn erbyn y meini prawf asesu.

Y cyngor i’r myfyrwyr a’r canolfannau yw cadwch y teitlau’n syml gan osgoi gor-gymhlethdod.
Y ‘Persbectif Cymreig’ a’r defnydd o’r raddfa ‘Ehangach’

Ar y cyfan roedd y rhain yn briodol.  Y dull gweithredu mwyaf effeithiol yw’r un lle y bydd y myfyriwr yn dewis testun i’w astudio ac yn enghreifftio ei natur, problemau a nodweddion gydag enghreifftiau’n cael eu tynnu o Gymru a rhan arall o’r byd neu ar raddfa wahanol o’r tu allan i Gymru.  Mae hyn yn fwy priodol na defnyddio cymariaethau lluosog a mynd ar ôl ysgyfarnog. 

Cyflwyno Gwybodaeth

Fel y nodwyd uchod, dangosodd yr Ymchwiliadau bod amrediad eang o ffynonellau wedi’u defnyddio ac, yn yr enghreifftiau gorau, roedd y ffynonellau wedi’u hymchwilio’n dda ond hefyd wedi’u cydnabod.  Ar y cyfan, cyflwynwyd y wybodaeth yn dda a defnyddiwyd tablau a graffiau’n effeithiol drwyddi draw.  Roedd yr Ymchwiliadau’n gyffredinol wedi’u gwella gan y defnydd o ddelweddaeth arall.  Oherwydd hyn cafwyd gwell dealltwriaeth ac ymdeimlad o’r cyd-destun.

DYDDIADURON/COFNODION/DATGANIADAU DILYSU

Yr hyn a awgrymwyd gan y dystiolaeth oedd bod y myfyrwyr wedi gweithio’n ‘gallach’ yn hytrach na’n galetach, a chafwyd digonedd o dystiolaeth eu bod wedi caffael gwybodaeth a phrofiadau priodol.

Yn yr enghreifftiau gorau, aeth y myfyrwyr i’r afael ag ymchwil personol ac roeddent oherwydd hynny wedi gwella eu dyddiaduron neu ffeiliau.

Lle’r oedd siaradwyr allanol o’r tu allan wedi’u cynnwys fel rhan o’r rhaglen, roedd hyn nid yn unig yn cwrdd â meini prawf y Fanyleb, ond hefyd yn procio dychymyg a diddordeb y myfyrwyr.

Ar y cyfan roedd sylwebaethau’r myfyrwyr ar CEB yn ddigon cadarn.  Yn y gwaith gorau roedd hyn yn drylwyr ac yn werthusol; gwaith eithaf disgrifiadol a gafwyd gan eraill.

Defnyddiwyd fideos yn dda wrth drafod materion allweddol ABCh. 

Cafwyd ymdeimlad bod myfyrwyr wedi mwynhau ac wedi deall y rhaglen ABCh,  sydd, yn ôl y dystiolaeth hon, yn dod yn fwy fwy seiliedig ar faterion.

Aed i’r afael yn dda â’r Cyfranogiad Cymunedol ac roedd hyn yn amrywio o fyfyrwyr yn gwneud projectau gwerthchweil penodol, i fyfyrwyr yn datblygu eu diddordebau y ‘tu allan i’r ysgol/coleg’ mewn chwaraeon neu waith elusennol yn y gymuned.

Agwedd ar y CBC oedd yn gyson dda oedd y gweithgaredd Menter Tîm.  Cyflawnwyd hyn trwy amrywiaeth o gyfryngau ac ymagweddau, e.e. Cynlluniau Menter yr Ifanc neu Ddynameg Busnes.  Roedd y gwaith hwn nid yn unig wedi’i ddogfennu a’i werthuso’n dda, ond yn ôl y dystiolaeth a gafwyd roedd yn amlwg bod y myfyrwyr wedi mwynhau ac wedi elwa o gymryd rhan.

Ar y cyfan, roedd cynnwys yr AGG yn briodol ac yn bodloni’r meini prawf.  Yn yr achosion gorau roedd myfyrwyr wedi mynd i fyny at a thu hwnt i ofynion Gweithio gyda Chyflogwr.  Gwelwyd amrywiaeth o ymagweddau, o lyfrynnau Gyrfa Cymru i ddogfennaeth fewnol wedi’i theilwra.  Gweithiodd y ddau cystal â’i gilydd.

Yn y Modiwl Iaith y gwelwyd yr anghysonder mwyaf efallai.  Yn achos rhai myfyrwyr roedd y cynnwys a’r deunydd ymhell uwchben yr 20 awr angenrheidiol, ond i eraill roedd sail y dystiolaeth braidd yn ysgafn.  Roedd rhai o’r Cyd-gysylltwyr Canolfannau wedi cydnabod hyn yn ystod yr ymweliadau ac eisoes wedi dechrau trafod y mater.  Mae’n bwysig bod barn yn sicr a bod yr agwedd hon wedi’i hymgymryd yn systematig.  Mae angen tystiolaeth hefyd bod y myfyriwr wedi gwneud cynnydd.  Mewn rhai canolfannau gwelwyd tystiolaeth bod tystysgrifau achrediad mewnol yn cael eu dyfarnu pan gwblheir y Modiwl Iaith yn llwyddiannus.

Rhai pwyntiau cyffredinol ar Asesu

(cymhwyso meini prawf, cysondeb yr asesu, ansawdd y safoni mewnol)

Cymhwyso Meini Prawf Asesu: Ymchwiliadau

Fe ymddengys bod y cymorth a’r gefnogaeth briodol ar y cyfan yn cael eu darparu gan y tiwtoriaid, yn enwedig trwy’r sylwadau a wneir gan y tiwtor, ar bob un o’r nodau asesu.  Yn y rhan fwyaf o achosion, roedd y sylwadau’n cydfynd â’r meini prawf asesu.  Roedd y sylwadau cyffredinol hefyd o gymorth o ran caniatáu i’r safonwyr allanol dderbyn sicrwydd a chadarnhad o’r casgliadau terfynol.  Yn yr achosion hynny lle’r oedd y tiwtor yn wirioneddol bryderus neu lle’r oedd ganddo amheuon, nodwyd y rhain yn glir ac eto roeddent o gymorth i lunio barn derfynol.  Mae’n amlwg bod myfyrwyr, mewn rhai achosion, wedi elwa o rag-asesiad gan y tiwtor oedd wedi darparu pwyntiau penodol i weithredu arnynt.  Lle y dilynwyd y cyngor hwn gan y myfyrwyr, roedd y canlyniadau’n llwyddiannus.

Mae’n bwysig hefyd i diwtoriaid gyfeirio at yr hyn a wnaed yn arbennig o dda neu a oedd yn enghreifftiau o arfer da.  Mae’n bwysig bod y safonwyr yn ymwybodol o hyn. 

Cymhwyso meini prawf asesu: dyddiaduron

Ar y cyfan roedd y safonausafoni a dilysu mewnol yn briodol ac wedi’u cymhwyso’n gyson.

Aseswyd y dyddiadur AGG yn dda.

Ar y cyfan aseswyd y Cyfranogiad Cymunedol yn dda ac roedd sylwadau gan y myfyrwyr a’r dilyswyr yn werthusol ac o gymorth.

Yn aml cadwyd cofnod tiwtorial ar CEB, ABCh ac agweddau eraill ar y cwrs, ac eto roedd hyn o gymorth o ran llunio barn gadarn am y ganolfan.

Dilyswyd gan drydydd person mewn mannau priodol yn ystod y cwrs.  Eto roedd hyn, ar y cyfan, wedi’i oruchwylio’n dda gan Gyd-gysylltwyr y Canolfannau.

Uchafbwynt y ffeiliau gorau oedd rhestr wirio cyflawniad myfyriwr.  Roedd hon yn ddogfen bwysig iawn a fu o gymorth i’r safonwyr lunio barn gadarn.

Roedd y sgiliau allweddol wedi’u cyflwyno a’u datblygu’n briodol pan gododd cyfleoedd yn naturiol mewn rhai canolfannau.

Pryderon
Modiwl Iaith. 

Mae angen rhagor o wybodaeth ar faint o welliant a chynnydd a wnaed gan y myfyrwyr, er enghraifft, trwy asesu eu gallu cyn ac ar ôl cwblhau’r Modiwl.

Safoni/cymedroli mewnol

Mae angen rhagor o wybodaeth ar y dulliau safoni neu ddilysu mewnol.  Mae hyn yn bwysig er mwyn canfod unrhyw hepgoriadau neu agweddau neu, yn wir, faterion syml megis datganiadau neu ddilysiadau.

Casgliadau
Yn gyffredinol, fe ymddengys bod y myfyrwyr wedi elwa o ddilyn y Craidd CBC ar lefel 3.

Mae’r cyd-gysylltwyr a’r tîmau staff yn y canolfannau i’w canmol am ddatblygu’r cwrs, am fonitro profiadau dysgu’r myfyrwyr ac am gyflwyno a thystiolaethu meini prawf asesu’r Cymhwyster.

Mae’r holl safonwyr o’r farn bod yr ymweliadau’n ddefnyddiol iawn ac roeddent yn gwerthfawrogi’r gefnogaeth a’r croeso a dderbyniwyd yn fawr.

6.
SUT Y GWNAETHON NHW YN EU RHAGLENNI OPSIYNAU?

Mae’r rhan arall o’r CBC a asesir i’w chael yng nghyrsiau a rhaglenni Opsiynau’r myfyrwyr.  Mae hyn mewn dau lwybr – yr ‘academaidd’ (TAG) a’r ‘galwedigaethol’ (TAAU/BTEC).  Mewn nifer fechan iawn o achosion cyfunodd myfyrwyr gyrsiau a dynnwyd o’r ddau lwybr.  Yn y tabl canlynol, dangosir y canlyniadau TAG a TAAU/BTEC.

Canlyniadau cyffredinol

· % yn llwyddo yn y Craidd:

272/299 = 91%

· % yn llwyddo yn y Diploma

255/299 = 85.3%

Rhoddir crynodeb manwl o gyflawniad y myfyrwyr yn y dyfarniadau TAG a TAAU/BTEC yn y tablau a ganlyn ar dudalennau 19 a 20.

Canlyniadau yn ôl rhyw ac yn ôl ysgol/coleg

The statistics highlight the following:

Canlyniadau yn ôl rhyw ac yn ôl ysgol/coleg

· Ar gyfer y rhaglen CBC Uwch cyfan dengys y data gyfradd lwyddo gymharol uchel ar gyfer y Craidd (91%) a’r Diploma (85.3%), ac yn y TAG a’r TAAU/BTEC.

· Roedd gwahaniaethau yng nghyflawniad y gwrywod a’r benywod, gyda’r olaf yn perfformio’n well na’r gwrywod yng ngraddau A-C y TAG, ond roedd y patrwm i’r gwrthwyneb yn y rhaglenni TAAU.

· Gwelwyd gwahaniaethau sylweddol hefyd rhwng ysgolion a cholegau, gyda’r cyflawniad yn uwch yn yr ysgolion na’r colegau.

7.
PAM Y METHODD Y MYFYRWYR?

O’r myfyrwyr hynny a fethodd ag ennill Diploma Uwch CBC, y ‘rhesymau’ dros y methiant hwn (o ran canran y grðp yn methu) oedd y canlynol:

· Methodd 50.8% oherwydd diffyg llwyddiant yn y sgiliau allweddol.

· Methodd 41.3% oherwydd methiant yn eu Hopsiynau.

· Methodd 9.6% am 2 neu fwy o’r rhesymau hyn.

· 3.2% oherwydd yr Ymchwiliad Unigol.

· Ni fethodd yr un oherwydd gofynion cwricwlwm y Craidd, h.y. dyddiaduron, datganiadau dilysu.

8.
FELLY, PA GASGLIADAU A GEIR O CBC 2005?

· Amcanion a chyflawniad: dau o amcanion y CBC yw (a) cynyddu cyfraddau cadw myfyrwyr a (b) codi lefelau cyflawniad.  Mae’n amlwg bod y canlyniadau’n dangos lefelau llwyddiant gwrthgyferbyniol.  Mae’r gyfradd gadw gymharol isel (o’i chymharu â’r amcangyfrif o ffigur dechreuol o 670 myfyriwr yn dechrau’r rhaglen 2 flynedd yn ôl) yn achos pryder.  Fodd bynnag, mae’r canolfannau wedi rhoi gwybodaeth am y rhesymau pam na chafodd y rhaglen CBC ei chwblhau gan 200 o fyfyrwyr a enwyd ac a gofrestrwyd ar system CBAC ac mae hwn yn sampl ddigon mawr i roi syniad o ble y gall canolfannau a Thîm Project CBC ganolbwyntio’u sylw er mwyn trafod y broblem.  Er enghraifft, canfyddiadau am ofynion y Craidd CBC, yn enwedig y sgiliau allweddol a’r Ymchwiliad Unigol.  Mewn gwrthgyferbyniad, cyflawnwyd cyfraddau llwyddo uchel iawn gan y rhai a gwblhaodd y rhaglen gyda 85.3% yn ennill y Diploma Uwch, tra bod y gyfradd lwyddo o ran ennill y chwe sgìl allweddol gofynnol yn dangos canlyniad cadarnhaol y rhaglen dysgu-addysgu CBC.  Mae set ddiddorol o ystadegau’n canolbwyntio ar fater ‘dilyniant’.  Yn gyffredinol, cofrestrir mwyafrif y myfyrwyr naill ai am y Diploma Uwch neu’r Diploma Canolradd.  Fodd bynnag, mae arwydd bod dilyniant myfyriwr o raglen Ganolradd i un Uwch yn gwreiddio, gyda 6.4% o’r cofrestriad yn ennill y Diploma Uwch ar ôl cwblhau’r Canolradd yr haf cynt neu ym mis Mawrth 2005.

· Cyflawniad blaenorol:  mae’r data Cyfnod Allweddol 3 a TGAU yn awgrymu bod gan garfan 2003-05 safon eithaf uchel o gyflawniad blaenorol.  Er mai ond mân wahaniaethau a gafwyd rhwng yr is-grwpiau (gwryw/benyw, ysgol/coleg) roedd rhai arwyddion bod y myfyrwyr nad oeddent wedi cwblhau’r rhaglen CBC yn gyflawnwyr fymryn yn is na’r rhai oedd wedi cwblhau.  Awgrymir gan y setiau data gwrthgyferbyniol hyn y gallai gwybodaeth am gyflawniad blaenorol fod o werth i athrawon wrth iddynt benderfynu a yw myfyrwyr yn ddigon galluog i ddilyn y rhaglen CBC ac ar ba lefel.

· Cyrsiau a ddilynwyd:  dilynodd mwyafrif y myfyrwyr gyrsiau TAG.  Yn ogystal, gwelwyd cydberthyniad agos rhwng y math o gwrs a’r math o ganolfan, hynny yw, ysgol neu goleg, gyda mwyafrif llethol y TAG yn cael eu cynnig mewn ysgolion a’r TAAU/BTEC mewn colegau.  Nifer fechan yn unig (7.4%) o fyfyrwyr ddilynodd raglenni TAG a TAAU/BTEC.  Yn y ddau fath o raglen, dengys y 10 pwnc TAG uchaf gydbwysedd rhwng pynciau dyniaethau a mathemateg/gwyddorau, gyda phresenoldeb sylweddol o’r pynciau mwy newydd, Y Gyfraith, Cymdeithaseg ac AG.  Pynciau ‘cyffredinol’ yn unig a ddilynwyd gan y 19.1% o fyfyrwyr a gofrestrodd am bwnc yn yr UG, gyda thueddiad amlwg tuag at addysg ‘gyffredinol’.  Roedd y rhaglenni galwedigaethol wedi’u dominyddu gan TAAU a’r tair rhaglen mwyaf poblogaidd oedd Busnes, Teithio a Thwristiaeth ac Iechyd a Gofal Cymdeithasol.  Ar hyn o bryd, ni ddilynir unrhyw raglenni yn ymwneud â gwaith, heblaw am Adeiladu mewn un coleg; fodd bynnag, mae rhai colegau’n bwriadu cynnal cyrsiau mewn Peirianneg, er enghraifft, ar gyfer 2005-07.  Mae’n amlwg bod angen ymestyn darpariaeth CBC i rannau eraill y cwricwla ysgol a choleg.

· Sgiliau Allweddol:  yn gyffredinol, roedd canlyniadau’r sgiliau allweddol yn dda iawn, yn enwedig o ran nifer y myfyrwyr yn ennill y chwech angenrheidiol, ac o ran y llwyddiant mewn Cyfathrebu, Gweithio gydag Eraill a Gwella Eich Dysgu a’ch Perfformiad Eich Hun; y rhain oedd y sgiliau allweddol a ddefnyddiwyd fwyaf aml ar lefel 3.  Yn llai boddhaol oedd y cyflawniad oedd i’w weld mewn Cymhwyso Rhif a Datrys Problemau.  Hefyd gwelwyd gwahanol batrymau cyflawniad rhwng gwrywod/benywod ac ysgolion a cholegau mewn rhai sgiliau allweddol.  Y casgliad cyffredinol sy’n deillio o’r data yw bod llawer o ganolfannau a’u myfyrwyr wedi cyrraedd safonau uchel.
· Ymchwiliadau Unigol: er bod y canolfannau wedi awgrymu bod llawer o’u myfyrwyr yn teimlo bod yr Ymchwiliad Unigol yn anodd ac yn un o’r prif ffactorau pam bod myfyrwyr wedi rhoi’r gorau i’r CBC, cyflwynwyd Ymchwiliadau Unigol da gan fwyafrif y myfyrwyr a gwblhaodd y CBC.  Un achos pryder, fe ymddengys, yw’r defnydd cyfyngedig a wneir o sgiliau dadansoddi a chyflwyno, a’r gallu i werthuso a dod i gasgliadau; dau faes lle y mae’n amlwg y dylid rhoi rhagor o gyngor i’r myfyrwyr.  Efallai y bydd yr enghreifftiau o waith myfyrwyr i’w dosbarthu gyda’r adroddiad hwn yn ddefnyddiol yn y broses hon.
· Dyddiaduron/cofnodion/datganiadau dilysu: roedd y gwaith a gyflwynwyd yn dangos bod y rhan fwyaf o’r myfyrwyr wedi cwblhau cofnodion effeithiol o’u gwaith, tra bod y myfyrwyr yn frwdfrydig am Gyfranogiad Cymunedol, Menter Tîm a Gweithio gyda Chyflogwr a chafwyd gwaith o safon uchel yn sgîl hynny.
· Modiwl Iaith: hon oedd rhan wannaf y rhaglen Graidd CBC.  Y prif achosion pryder yw (a) yr amser a dreulir ar y Modiwl, a (b) y diffyg tystiolaeth o wneud cynnydd rhwng dechrau a diwedd y cwrs.  Bydd Tîm Project CBC yn cynhyrchu enghreifftiau o sut y gellir trafod y ddau faes problemus hyn.
· Pam y methodd myfyrwyr? Fel y rhagwelwyd gan y rhesymau a roddwyd gan y canolfannau dros beidio â chwblhau, ffactor cyfrannol arwyddocaol at ‘fethiant’ oedd y sgiliau allweddol.  Roedd nifer o ganolfannau’n ei chael hi’n anodd addasu i ofynion gweinyddol y CBC mewn perthynas â’r sgiliau allweddol, er enghraifft, gohirio cofrestru tan yn hwyr yn yr ail flwyddyn academaidd – mae cyflwyno portffolios yn gynt yn caniatáu ail-gyflwyno i gyrff dyfarnu sgiliau allweddol.  Fodd bynnag, da oedd gweld nifer boddhaol o fyfyrwyr yn ennill y pecyn sgiliau allweddol angenrheidiol.  Ar y llaw arall, ni ddatblygodd yr anawsterau a ragwelwyd gyda’r Ymchwiliad Unigol a’r dyddiaduron/datganiadau dilysu.  Awgrymir, fodd bynnag, y gallai problem fodoli yn y perfformiad yn yr Opsiynau, sy’n ymwneud efallai â chanfyddiadau myfyrwyr o’r llwyth gwaith.
· Beth y gallwn ei gasglu’n gyffredinol?  Mae’r rhain yn set galonogol o ganlyniadau gyda chyflawniad uchel o’r Diploma Uwch (85.3%) yn y grðp myfyrwyr a gwblhaodd.  O’r myfyrwyr oedd yn weddill yn y grðp cwblhau, enillodd 39% y Dystysgrif Graidd gyda 61% yn ei rhannol gwblhau, a chydnabuwyd hyn yn y cymwysterau Sgiliau Allweddol ac Opsiynau a enillwyd ganddynt, gan atgyfnerthu’r ffaith bod y model CBC yn diogelu myfyrwyr.

